
1. Անհրաժեշտությունը
   Որոշման նախագծի ընդունումը պայմանավորված է ՀՀ Լոռու, Շիրակի և Սյունիքի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացման, ՀՀ տարածքային կառավարման և ենթակառուցվածքների նախարարությանը վերապահված  վարկային և դրամաշնորհային ծրագրերի նվազեցման, ՀՀ 2024թ. պետական բյուջեի «1049.Ճանապարհային ցանցի բարելավում» ծրագրի միջոցառումներն իրականացնելու համար գերակա շահ ճանաչված հողօտարումների համար կնքված պայմանագրերի, ինչպես նաև ընդունված, սակայն չվճարված կատարողականների պարտավորությունների մարման անհրաժեշտությամբ։

1. Ընթացիկ իրավիճակը և խնդիրները
«1004 Ոռոգման համակարգերի առողջացում» ծրագիր 
	1004-11005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի խորհրդատվություն և կառավարում» միջոցառմամբ նախատեսված են նաև ՋՕԸ-երի անձնակազմի վերապատրաստման, իրավաբանական, ֆինանսական և տեղեկատվական խորհրդատության, ՋՕԸ-երի համար կայքի պատրաստման, ոռոգման համակարգերի տվյալների գույքագրման, քարտեզագրման ծրագրային ապահովման ծախսերը, որոնց իրականացումը բազմակողմ համաձայնեցումների և մրցութային գործընթացների ժամանակատարության պատճառով նախատեսվում է իրականացնել 2025 թվականին և վճարումների համար անհրաժեշտ գումարը ներառվել է 2025 թվականի ՀՀ բյուջետային ֆինանսավորման հայտում։
	Հաշվի առնելով վերոգրյալը՝ 2024 թվականի պետական բյուեջում նախատեսված 8,000.0 հազ. դրամ հնարավոր է վերաբաշխել այլ միջոցառումների՝ նպաստելով դրանց առաջընթացին։
	1004-11007 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում ծրագրի խորհրդատվություն և կառավարում» միջոցառման նախատեսված է Կապսի ջրամբարի և օժանդակ կառուցվածքների կառուցման համար միջազգային փորձագետների մատուցվելիք ծառայությունների դիմաց վճարումների իրականացումը։ Քանի որ Կապսի ջրամբարի և օժանդակ կառուցվածքների կառուցման աշխատանքները նախատեսվածից ուշ և քիչ ծավալով են կատարվել, նախատեսված ծառայությունները ևս նախատեսվածից քիչ են մատուցվելու և նախատեսված միջոցների միայն մի մասն է օգտագործվել։ 
	Հաշվի առնելով վերոգրյալը՝ 2024 թվականի պետական բյուեջում նախատեսված 6,900.0 հազ. դրամ հնարավոր է վերաբաշխել այլ միջոցառումների՝ նպաստելով դրանց առաջընթացին, ինչպես նաև՝ հաշվի առնելով ծրագրի շարունակականությունը 2026 թվականին։
	1004-11009 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր» միջոցառման շրջանակներում նախատեսվում է ֆինանսավորել «Ախուրյան գետի ջրային ռեսուրսների ինտեգրված կառավարման ծրագրի» Կապսի ջրամբարի և օժանդակ ենթակառուցվածքների կառուցման ծրագրի փորձագիտական ծառայությունների իրականացումը՝ շրջակա միջավայրի վրա սոցիալական գնահատման (ՇՄՍԱԳ) և այլ խորհրդատվական ծառայությունների մատուցման պայմանագրի շրջանակներում։ Միջոցառմամբ նախատեսված վճարումները կատարվել են և 2024 թվականի պետական բյուեջում առկա 455.0 հազ. դրամ գումարը հնարավոր է վերաբաշխել այլ միջոցառումների։ 
1004-11010 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառման շրջանակներում ՀՁՎԳՊ-ի ազդակիր անձանց փոխհատուցումների և օժանդակությունների տրամադրման աշխատանքների կազմակերպման հանձնաժողովի անդամի փոփոխության պատճառով հանձնաժողովի աշխատանքները, հետևաբար՝ փոխհատուցումների փաթեթների համապատասխան հաստատումների և վճարումների գործընթացները ժամանակավորապես հետաձգվել էին։ Մյուս կողմից՝ ազդակիր անձանց փոխհատուցումների փաթեթների ուսումնասիրությունները որոշ խոչընդոտների պատճառով նախատեսվածից ավելի ժամանակատար են եղել։ Արդյունքում՝ ՀՀ 2024 թվականի պետական բյուջեում փոխհատուցումների և համապատասխան պարտադիր վճարների համար նախատեսված միջոցներից շուրջ 45,848․1 հազ. դրամ չի վճարվի 2024 թվականին։ Հարկ է նաև նշել, որ փոխհատուցումների մասով 2024 թվականի համար նախատեսված գումարի նվազեցումը չի հանդիսանա 2025 թվականի համար նախատեսված ցուցանիշների ավելացման պատճառ։ Ավելին՝ փոխհատուցումների գործընթացը շարունակվելու է նաև 2026 թվականին։
1004-31001 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում» միջոցառման շրջանակներում նախատեսված են Վեդու ջրամբարի և ներտնտեսային ոռոգման համակարգերի կառուցման աշխատանքների իրականացման գործընթացները։ Հաշվի առնելով 2024 թվականին փաստացի կատարված և մինչև տարեվերջ կատարվելիք  ծախսերը՝ 280,000.0 հազ. դրամ հնարավոր է վերաբաշխել։
	1004-31006 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի երկրորդ փուլի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում նախատեսված են Կապսի ջրամբարի և օժանդակ կառուցվածքների կառուցման աշխատանքների իրականացումը։ Հաշվի առնելով 2024 թվականին տեխնիկական վերահսկողության խորհրդատուի և կապալառուի կողմից փաստացի ներկայացված կատարողականները՝ 282,000.0 հազ. դրամ հնարավոր է վերաբաշխել այլ միջոցառումների կամ վերադարձնել ՀՀ պետական բյուջե՝ հաշվի առնելով ծրագրի շարունակականությունը 2026 թվականին։

   1019 «Սոցիալական ներդրումների և տեղական զարգացման ծրագիր» ծրագիր
	1019-11003 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման ծրագրի կառավարում»  միջոցառման շրջանակներում «4861 – Այլ ծախսեր» հոդվածով 2024 թվականին վճարումներ չեն իրականացվել և հնարավոր է 7,908․5 հազ. դրամ վերաբաշխել այլ միջոցառումների։

1019-11004 «ԱՄՆ ՄԶԳ աջակցությամբ իրականացվող Տեղականինքնակառավարման և ապակենտրոնացման բարեփոխումների դրամաշնորհային ծրագրի կառավարում»  միջոցառման շրջանակներում իրականացված մրցութային գործընթացների ժամանակատարության պատճառով մի շարք մրցույթների իրականացումը հետաձգվել է և ընդամենը 58,000.0 հազ. դրամ չի օգտագործվի 2024 թվականին՝ այդ գումարը հնարավոր է վերաբաշխել այլ միջոցառումների կամ վերադարձնել ՀՀ պետական բյուջե՝ հաշվի առնելով ծրագրի շարունակականությունը 2026 թվականին։
	1019-12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում»  միջոցառման շրջանակներում 2024 թվականին ակտիվ շարունակվում և մասամբ ավարտական փուլում են իրականացվող շինարարական աշխատանքները, որոնց ֆինանսավորման համար այս տարի անհրաժեշտ է ևս 80,000.0 հազ. դրամ միջոց։ Մյուս կողմից՝ «5134 - Նախագծահետազոտական ծախսեր» հոդվածով 2024 թվականի ՀՀ պետական բյուջեում առկա միջոցներից 15,500.0 հազ. դրամ հնարավոր է վերաբաշխել այլ հոդվածների։ Արդյունքում՝ միջոցառման համար 2024 թվականին անհրաժեշտ է 64,500.0 հազ. դրամ հավելյալ միջոցներ։ 

		1019-12005 «ԱՄՆ ՄԶԳ աջակցությամբ իրականացվող Տեղականինքնակառավարման և ապակենտրոնացման բարեփոխումների դրամաշնորհային ծրագրի շրջանակներում Տեղական կառավարման համակարգերի հզորացում,ապակենտրոնացման գործընթացներին աջակցություն, պիլոտային ծրագրերի իրականացում»  միջոցառման շրջանակներում 2024 թվականին «5122 – Վարչական սարքավորումներ» հոդվածի շրջանակներում Թալին համայնքի արևային ֆոտովոլտային կայանի ձեռքբերման համար հայտարարված մրցութային գործընթացը չեղարկվել և վերահայտարարվել է։ Արդյունքում՝ նախատեսված աշխատանքների իրականացումը հետաձգվել է և 2024 թվականի ՀՀ պետական բյուջեում նախատեսված միջոցների մի մասը՝ 47,800.0 հազ. դրամ չի օգտագործվի 2024 թվականին՝ այդ գումարը հնարավոր է վերաբաշխել այլ միջոցառումների կամ վերադարձնել ՀՀ պետական բյուջե՝ հաշվի առնելով ծրագրի շարունակականությունը 2026 թվականին։ 
1040 <<Կոշտ թափոնների կառավարում>>ծրագիր
1040-12002 <<Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման խորհրդատվության համար» դրամաշնորհային  ծրագրով նախատեսվում էր, որ  «Կոտայքի և Գեղարքունիքի ԿԿԹԿ» ծրագրի շրջանկաներում «Կորպորատիվ զարգացման և շահառուների ներգրավման»  խորհրդատվական ծառայությունների ներգրավման համար ընտրված խորհրդատուներն աշխատանքները կսկեն 2024 թվականի սկզբից և բյուջեւմ նախատեսված գումարները կվճարվեն։ Սակայն մրցութային գործընթացները ձգձգվել են, այդ թվում՝ բանակցությունների փուլը և  խորհրդատուների հետ պայմանագիրը կնքվել է 05․09․2024 թվականին։ Ուստի  նախատեսվում է, որ հիմնական աշխատանքները խորհրդատուները կիրականացնեն 2025 թվականին, մասնավորապես՝ Կորպորատիվ զարգացման ծրագիրը, համայնքների հետ համաձայնեցված աղբահանության ծառայությունների պայմանագրերը, կանխիկի և պարտքի կառավարման քաղաքկանությունը, Շահագրգիռ կողմերի մասնակցության ծրագիրը, սանիտարական մաքրման ծառայությունների մասով առաջարկությունները,   FOPIP առաջադրանքները։ Ելնելով վերգրյալից հնարավոր է միջոցառումը նվազեցնել՝ 57,643․3 հազ․ դրամով։
  1040-32004 <<Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագիր>> միջոցառման  «Կոտայքի և Գեղարքունիքի ԿԿԹԿ» ծրագրի շրջանակներում նախատեսվում էր, որ 2024 թվականին ձեռք կբերվեն երկու մարզի բոլոր բնակավայրերում ինտեգրված աղբահանության կազմակերպման, ինչպես նաև սանիտարական  աղբավայրի ու փոխաբեռնման կայանների շահագործման համար անհրաժեշտ հատուկ մեքենասարքավորումները։ Այդ իսկ պատճառով ՀՀ 2024 թվականի պետական բյուջեի կազմման ընթացքում նախարարության կողմից ներկայացված բյուջետային հայտում ներկայացվել էին իրատեսական ծախսերը՝ հաշվի առնելով մեքենասարքավորումների ձեռքբերման համար կնքված պայմանագրային արժեքները։ Մասնավորապես ՀՀ ՏԿԵ նախարարության կողմից 2024 թվականի բյուջետային հայտով առաջարկվել էր՝ 32004 միջոցառման համար՝ 2,664,409,653 ՀՀ դրամ,   42001 միջոցառման համար  1,413, 047,087 ՀՀ  դրամ։
       Սակայն ՀՀ ֆինանսների նախարարության առաջարկությամբ 2024թ պետական բյուջեն հաստատվել է կրճատված գումարներով՝ 32004 միջոցառման համար՝ 1,981,422,300.00 ՀՀ դրամ,42001 միջոցառման համար  1,010,619,300.00 ՀՀ  դրամ,ինչի հետևանքով այժմ առաջացել է լրացուցիչ գումարների անրաժեշտություն։ Համապատասխանաբար 32004 միջոցառման համար՝567,832,4 հազ․ դրամ, 487,223․6 հազ․ դրամ։
1040-32009՝<< Միջազգային կազմակերպությունների աջակցությամբ իրականացվող  ՀՀ 8 մարզերում աղբահանության և կոշտ թափոնների ինտեգրված համակարգի կառուցում>> միջոցառում։ Նոր մեկնարկային Ծրագիր է, որի գծով առկա չեն Վարկային Համաձայնագրեր, Պայմանագրեր, Խորհրդատուներ և Շինարարներ: Կազմվել է տեխնիկական առաջադրանք՝ հանրապետության 8 մարզերում ուսումնասիրություն իրականացնելու համար, որի հիման վրա ՎԶԵԲ-ի կողմից նախնական ուսումնասիրությունների աշխատանքների համար ընտրվել է Խորհրդատվական կազմակերպություն: Ներկայացվել է մեկնարկային հաշվետվություն, իսկ առաջադրանքի վերջնական հաշվետվությունը նախարարությանը ներկայացվել է 2024թ․ փետրվար ամսին։ Նախարարության կողմից ներկայացվել են որոշ դիտարկումներ ու առարկություններ։ Լրամշակված հաշվեվտությունը քննարկվել է նախարարությունում սեպտեմբերին և նախատեսվում է  առջարկությունները ներկայացնել ՀՀ վարչապետին և այնուհետև սկսել տեխնիկա-տնտեսական ուսումնասիրությունները՝ 2025 թվականից: Հետևաբար հաշվի առնելով վերոգրյալը առաջարկվում է  ՀՀ 2024 թվականի պետական բյուջեով հատկացված 325,038,0 հազ․ դրամը վերաբաշխել։
      1072 Ջրամատակարարման և ջրահեռացման բարելավում» ծրագիր
1072-12003 «Ջրամատակարարման և ջրահեռացման համակարգերի հրատապ լուծում պահանջող աշխատանքներ» միջոցառման շրջանակներում առաջարկվում է  ՀՀ Գեղարունիքի մարզի Սևան համայնքի ընդհանուր կոյուղատարի Վարսեր բնակավայրում գտնվող խողովակաշարի վերականգնման համար հատկացնել՝ 28,000․0 հազ դրամ, բնակավայրում սանիտարահիգիենիկ անբարենպաստ վիճակի բարելավմանն ուղղված աշխատանքների իրականաման նպատակով։

1072-31001 «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման շրջանակներում 
հաշվի առնելով փաստացի վճարումները և  Հայջրմուղկոյուղի» ՓԲԸ Գեղարքունիքի, Վայոց Ձորի և Սյունիքի մարզերի սպասարկման տարածքի ջրամատակարարման և ջրահեռացման ենթակառուցվածքների վերականգնում» պայմանագրի իրականացման վերջնաժամկետը՝ 30.09.2024թ,  մի շարք վճարումներ կկատարվեն տվյալ ՀՀ ԿԲ հայտարարած փոխարժեքներով, ուստի ՀՀ 2024 թվականի պետական բյուջեում նախատեսված ՀՀ կառավարության համաֆինանսավորման միջոցներից հնարավոր է 168,600.0 հազ. դրամ վերադարձնել ՀՀ պետական բյուջե։
1232 <<էներգաարդյունավետության ծրագիր>>
Հայաստանի Հանրապետության և Եվրոպական ներդրումային բանկի միջև 29.11.2023թ. ստորագրված Երևանի էներգաարդյունավետության երկրորդ փուլի ֆինանսավորման պայմանագիրը ուժի մեջ է մտել 22.04.2024թ., և պետական համալիր փորձաքննության դրական եզրակացության չտրամադրման հետևանքով մրցութային գործընթացը հետաձգվել է, որն էլ հանգեցրել է ՀՀ 2024թ. պետական բյուջեում նախատեսված ֆինանսական միջոցների նվազեցման անհրաժեշտությանը: Ներկայումս ընթանում են մրցութային գործընթացի նախապատրաստական աշխատանքներ և նախատեսվում է մինչև տարեվերջ կնքել պայմանգիր, ուստի միջոցառումների գծով մնացորդային գումարները կուղղվեն կանխավճարի վճարմանը:
1157 <<Քաղաքային զարգացում>> ծրագիր
1157-12014 «Եվրոպական միության հարևանության ներդրումային բանկի աջակցությամբ իրականացվող Երևանի մետրոպոլիտենի վերակառուցման երկրորդ դրամաշնորհային ծրագիր» միջոցառման «ավարտման փուլը» սպառվել է 30․06․2024թ․-ին: Տվյալ ծրագրով 2024թ․-ին նախատեսվում էր Կապալառուին վերադարձնել իրենից պահված երաշխիքային գումարները և տույժ- տուգանքի ավելցուկը՝ «Դրենաժային թունելի երկարացում և մետրոյի թունելներում վերականգնողական աշխատանքներ»-ի բաղադրիչի հանձնում-ընդունումից հետո։ Վերակառուցման և զարգացման բանկը, որպես «Երևանի մետրոյի վերակառուցման ծրագիր» փուլ II-ի համակարգող կառույց, դիմել է Եվրամիությանը՝ վերը նշված վերջնաժամկետի երկարաձգման համար, սակայն Եվրամիությունը չի համաձայնել երկարացնել այն։ Հետևաբար վերը նշված միջոցառման գումարները հնարավոր չէ ծախսել, ուստի անհրաժեշտ է 2024թ-ի բյուջեով նախատեսված ամբողջ՝ 331,518․9 հազ․ դրամ գումարը  նվազեցնել։      	
Հայաստանի Հանրապետության և Ասիական զարգացման բանկի միջև 29.11.2023թ. ստորագրվել է Երևանի քաղաքային զարգացման ներդրումային ծրագիրը: Ծրագիրը  վավերացվել է սույն թվականի մայիսի 22-ին: Այս պահի դրությամբ ընթանում են գնումների, ինչպես նաև հողի օտարման և տարաբնակեցման ծրագրի հետ կապված գործընթացներ: Քանի որ մինչև տարեվերջ մրցութային գործընթացը չի ավարտվելու և պայմանագրերը շնորհվելու են հաջորդ տարի, ապա 1157 ծրագրի 12030<< Ասիական զարգացման բանկի աջակցությամբ իրականացվող քաղաքային զարգացման ներդրումային ծրագրի շրջանակներում ճանապարհային շինարարություն>> միջոցառման գծով նախատեսված ամբողջ գումարը՝ 3,091,415.1 հազար դրամը, ենթակա է նվազեցման: 1157 ծրագրի 12029 «Ասիական զարգացման բանկի աջակցությամբ իրականացվող քաղաքային զարգացման ներդրումային ծրագրի համակարգում և կառավարում» միջոցառման գծով «Այլ ծախսեր» հոդվածով նախատեսված ծրագրի աուդիտի 12,600.0 հազար դրամ գումարը,  «Այլ կապիտալ դրամաշնորհներ» հոդվածում առկա 1,034,048․1 հազ դրամը և «Աշխատողների աշխատավարձեր և հավելավճարներ» հոդվածում առկա 45,000․0 հազ․ դրամ գումարը ենթակա է նվազեցման։ Արդյունքում առաջարկվում է միջոցառումից նվազեցնել շուրջ՝ 1,091,648․1 հազ․ դրամ։
Ասիական զարգացման բանկի աջակցությամբ իրականացվող Քաղաքային կայուն զարգացման ներդրումային ծրագրի՝ (Ծրագիր) ծրագիր 1 (ծրագիր 1157, միջոցառում 12020) և ծրագիր 2 (ծրագիր 1157, միջոցառում 12021), շրջանակներում 2023 թվականի դեկտեմբեր ամսին մասհանման հայտեր են ներկայացվել Ասիական զարգացման բանկին ուղիղ վճարումներ կատարելու համար: ԱԶԲ-ի կողմից վճարումները հաստատվել են 2024 թվականի հունվար ամսին: Քանի որ Ծրագիրը ավարտվել է 2023 թվականի դեկտեմբերի 31-ին, իսկ 2024 թվականի բյուջեում Ծրագրի համար գումար նախատեսված չի եղել, ուստի անհրաժեշտ է միջոցառումներն արտացոլել պետական բյուջեում՝ գանձապետարանում հաշվեկշռի ապահվման համար: Հաշվի առնելով վերոգրյալը անհրաժեշտ է ավելացնել 211,741.0 հազար ՀՀ դրամ վարկային միջոցներ 2024 թվականի բյուջեում, որից 40,909.2 հազար ՀՀ դրամ 1157 ծրագիր 12020 <<Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային ծրագրի շրջանակներում ճանապարհային շինարարություն>> միջոցառման համար և 170,831.8 հազար ՀՀ դրամ՝ 1157 ծրագիր 12021 <<Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի շրջանակներում ճանապարհային շինարարություն>> միջոցառման համար:
  1157-12016 <<Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների տեխնիկական համագործակցության   դրամաշնորհային ծրագիր>> միջոցառման շրջանակներում, Գյումրի քաղաքի շարժականության "Ակտիվերի կառավարման և կատարելագործման պլանի" պատրաստման, ինչպես նաև Ծրագրի իրականացման խմբին ցուցաբերվող աջակցության մրցույթային գործընթացները ձգձգվում են, ինչի պատճառով էլ դեռևս պայմանագիր չի կնքվել և վճարումները նախատեսվում է իրականացնել 2025թ․-ին։ Հետևաբար հնարավոր է միջոցառումից նվազեցնել՝ 233,301․0 հազ․ դրամ։
   1157-12017 <<Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների  ծրագիր>> միջոցառման շրջանակներում իրականացվող Ծրագրի իրականացման խմբին ցուցաբերվող աջակցության՝ մանրամասն նախագծերի պատրաստման, տեխնիկական և հեղինակային վերահսկողության իրականացման, մրցութային գործընթացների ձգձգման պատճառով շինաշխատանքների մեկնարկը դեռևս չի տրվել, նախատեսվում է իրականացնել 2025թ․-ին, ինչի հետևանքով պլանով նախատեսված վճարումները ևս չեն կատարվի։ Հետևաբար հնարավոր է միջոցառումից նվազեցնել՝ 283,903․0 հազ․ դրամ։
    1157-12018 <<Վերակառուցման և զարգացման եվրոպական բանկի աջակցությամբ իրականացվող Գյումրու քաղաքային ճանապարհների դրամաշնորհային ծրագիր (Տրանշ Ա, Բ, Գ)>> միջոցառման շրջանակներում իրականացվող Ծրագրի համար մանրամասն նախագծերի պատրաստման, տեխնիկական և հեղինակային վերահսկողության իրականացման, մրցութային գործընթացների ձգձգման պատճառով շինաշխատանքների մեկնարկը դեռևս չի տրվել և նախատեսվում է իրականացնել 2025թ․-ին, ինչի հետևանքով պլանով նախատեսված վճարումները չեն կատարվ։ Հետևաբար հնարավոր է միջոցառումից նվազեցնել՝ 141,951․5 հազ․ դրամ։
1049 <<Ճանապարհային ցանցի բարելավում>> ծրագիր

1049-21004 «Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում»
     
        Միջոցառման 5113 «Շենքերի և շինությունների կապիտալ վերանորոգում» հոդվածով 2024թ. ընթացքում նախատեսված էր վճարել կապալառուների հետերաշխիքային գումարները, որոնք ամբողջությամբ փոխանցվել են: Արդյունքում առաջացել է խնայողություն 105,000.0 հազար ՀՀ դրամի չափով: 
      Սույն միջոցառման 5134 «Նախագծահետազոտական ծախսեր» հոդվածով նախատեսված էր վճարել նաև Պուշկինի թունելի հիմնանորոգման նախագծային աշխատանքների համար, սակայն նախագծանախահաշվային փաստաթղթերը ներկայացվելու են 2024թ․-ի նոյեմբերի վերջին։ Դրանց ստուգումը և, անհրաժեշտության դեպքում, շտկումը կտևի շուրջ 1-2 ամիս, հետևաբար 2024թ․-ի ընթացքում վճարումը իրատեսական չէ։ Արդյունքում առաջացել է խնայողություն 40,000.0 հազար ՀՀ դրամի չափով:
    Ուստի առաջնային են դիտարկում ՀՀ պետական բյուջե հետ վերադարձնել միջոցառման համար խնայված գումարը ընդամենը 145,000.0 հազար ՀՀ դրամ, որից վարկային մասով 130,000.0 հազար ՀՀ դրամ, իսկ ՀՀ համաֆինանսավորման մասով 15,000.0 հազար ՀՀ դրամ:
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

  1049-21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2»    Տրանշ 2 Ծրագրի համար վարկային համաձայնագրի վերջնաժամկետը սահմանված է 2024թ-ի դեկտեմբերի 31-ը, իսկ Ծրագրի 34կմ հատվածի շինարարությունն իրականացնող Կապալառուի պայմանագրի ժամկետը 2025թ․ է: Նախնական քննարկումների արդյունքում որոշում կայացվեց Կապալառուին տրամադրել ևս 10% կանխավճար՝ բանկային երաշխիքի դիմաց։ Մի շարք հիմնավորումների և ռիսկերի գնահատման արդյունքում նախաձեռնությունը մերժվեց նաև ԱԶԲ-ի կենտրոնական գրասենյակի կողմից: Արդյունքում միջոցառման 5112 «Շենքերի և շինությունների շինարարություն» հոդվածով առաջացավ 1,730,000.0 հազար ՀՀ դրամի խնայողություն: Միևնույն ժամանակ հաշվի առնելով բյուջեի և ուղիղ վճարումների արդյունքում առաջացած փոխարժեքային տարբերությունը անհրաժեշտ է Կապալատռուի կողմից ներկայացվելիք նոյեմբեր ամսվա կատարողականի համար ներգրավել 400,000.0 հազար ՀՀ դրամ վարկային միջոց:
      Սույն միջոցառման 5134 «Նախագծահետազոտական ծախսեր» հոդվածով նախատեսված էր վճարել նաև տեխ հսկող ինժեների հոկտեմբեր-դեկտեմբեր ամիսների համար մատռուցած ծառայությունների համար, սակայն մասնագետների ներգրավվածության և մի շարք պայմանագրային այլ փոփոխությունների արդյունքում վճարումը կհետաձգվի 2025թ.-ի 1-ին եռամսյակ: Ուստի առաջանում է խնայողություն 265,000.0 հազար ՀՀ դրամի չափով:
   Միջոցառման համար ընդամենը խնայողությունը կազմում է 1,995,000.0 հազար ՀՀ դրամ` ՀՀ համաֆինանսավորման մասով: Ելնելով  վերոգրյալից  կատարվել են համապատասխան փոփոխություններ արդյունքային ցուցանիշներում։ 

1049-21007 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման դրամաշնորհային ծրագիր, Տրանշ 3, Լանջիկ-Գյումրի»
      Տեղեկացնում ենք, որ ծրագիրն ավարտվել է 30.04.2024թ.-ին, որի արդյունքում դրամաշնորհային միջոցները ամբողջությամբ սպառվել են: Առաջացել է փոխարժեքային դրական տարբերություն, որի նպատակով առաջարկում ենք դրամաշնորհային միջոցնեի ավելացում 113,101.0 հազար ՀՀ դրամի չափով:
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

1049-21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»
         Ծրագրի շրջանակներում իրականացվող Լանջիկ-Գյումրի հատվածի շինարարական աշխատանքների ավարտը նախատեսված էր 2024թ․ սեպտեմբերին, որից հետո անմիջապես պետք է վճարվեր պայմանագրային պահումների հետավարտական գումարի առաջին 5%-ը։ Շինարարական աշխատանքների ավարտը կապված տեխնիկական խնդիրների հետ հետաձգվում է մինչև 2024թ․ նոյեմբերի վերջ, որի արդյունքում հետաձգվում է նաև աշխատանքների հանձնման-ընդունման գործընթացը, որի հետևանքով վճարումը կիրականացվի 2025թ․ առաջին եռամսյակում։ Սույն միջոցառման 5112 «Շենքերի և շինությունների շինարարություն» հոդվածով 2024թ պետական բյուջեի նախատեսված գումարից առաջանում է խնայողություն 2,140,000.0 հազար ՀՀ դրամ գումարի չափով:
       Սույն միջոցառման 5134 «Նախագծահետազոտական ծախսեր» հոդվածով նախատեսված էր վճարել նաև տեխ հսկող ընկերությանը լրացուցիչ առաջադրանքի համար, որը չի հաստատվել բանկի կողմից, ուստի առաջացել է խնայողություն 163,000.0 հազար ՀՀ դրամի չափով:
    Առաջնային ենք դիտարկում ՀՀ պետական բյուջե հետ վերադարձնել միջոցառման համար խնայված գումարը՝ 2,303,000.0 հազար դրամ, որից վարկային մասով 2,213,000.0 հազար դրամ, իսկ ՀՀ համաֆինանսավորման մասով 90,000.0 հազար դրամ: Ելնելով  վերոգրյալից  կատարվել են համապատասխան փոփոխություններ արդյունքային ցուցանիշներում։

1049-21011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3»
   Ըստ վարկային համաձայնագրի վերջին փոփոխության Տրանշ 3 ծրագրի ներքո նախատեսված էր իրականացնել և վճարել նաև Տրանշ 2 Աշտարակ-Թալին հատվածի վերջին 10 կմ շինարարական աշխատանքների համար նախատեսված կատարողականի գումարը։ Նշված ճանապարհահատվածի միակողմանի երթևեկության բացման անհրաժեշտությամբ որոշակի շտկումներ են կատարվել կապալառուի աշխատանքյին գրաֆիկում։ Արդյունքում, սույն միջոցառման 5112 «Շենքերի և շինությունների շինարարություն» հոդվածով 2024թ պետական բյուջեով նախատեսված գումարի համաֆինանսավորման մասից հնարավոր է նվազեցնել՝ 154,000,0 հազ դրամ, իսկ կատարողակնների վճարումն ապահովելու նապատակով վարկային մասն ավելացնել 685,000․0 հազ․ դրամով ։
       Սույն միջոցառման 5134 «Նախագծահետազոտական ծախսեր» հոդվածով նախատեսված էր վճարել նաև տեխ հսկող ընկերությանը լրացուցիչ առաջադրանքի համար, որը չի հաստատվել բանկի կողմից, ուստի առաջացել է խնայողություն 278,000.0 հազար ՀՀ դրամի չափով:
    Արդյունքում հնարավոր է ՀՀ պետական բյուջե հետ վերադարձնել համաֆինանսավորման մասով 202,000.0 հազար դրամ, իսկ վարկային մասն ավելացնել՝ 455,000.0 հազար դրամով։
    Սույն փոփոխությունն ազդեցություն կունենա միջոցառման արդյունքային ցուցանիշների վրա։

1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր, Տրանշ 4»
     Ծրագրի շրջանակներում Կապալառուի ներգրավվման (կապալառուի բազայի կառուցում, շինարարական տեխնիկայի ներմուծում, կապալառուի անձնակազմի մոբիլիզացում, անհրաժեշտ թույլտվությունների ստացում, հանրային լսումների անցկացում) աշխատանքներն ավարտվել են 2024 թվականի մայիս ամսին։ Զուտ շինարարական աշխատանքներն մեկնարկել են հունիս ամսին։ Կապալառուն կատարում է հողային աշխատանքներ, որոնք քանակապես մեծածավալ են, սակայն ոչ ծախսատար: Ուստի ներկայացված վերանայված ժամանակացույցի համաձայն առաջացել է 1,205,000.0 հազար ՀՀ դրամի խնայողությոն` վերադարձման նպատակով:
     Սույն միջոցառման 5134 «Նախագծահետազոտական ծախսեր» հոդվածով նախատեսված էր վճարել նաև տեխ հսկող ընկերությանը: Հաշվի առնելով, որ Կապալառուն անցած ժամանակահատվածում իրականացրել է միայն հողային աշխատանքներ, Խորհրդատուն ամբողջությամբ չի մոբիլիզացրել իր անձնակազմը, քանի որ դրա անհրաժեշտությունը չկար, ուստի նախատեսված ծավալները չիրականացնելու արդյունքում առաջացել է խնայողություն 2,025,000.0 հազար ՀՀ դրամի չափով:
  Արդյունքում հնարավոր է  վերաբաշխել՝ 3,230,000.0 հազար դրամ, որից վարկային մասով 2,725,000.0 հազար դրամ, իսկ համաֆինանսավորման մասով 505,000.0 հազար ՀՀ դրամ:
    Սույն փոփոխությունն ազդեցություն չի ունենում միջոցառման արդյունքային ցուցանիշների վրա։
1049-21014 «Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի անվտանգության բարելավման  դրամաշնորհային ծրագիր»

    Տեղեկացնում ենք, որ ծրագիրն ավարտվել է 21.12.2023թ.-ին, սակայն դրամաշնորհային համաձայնագրի համաձայն ԵՆԲ-ից մասհանված գումարի մնացորդից վճարումներ կարող են իրականացվել ևս մեկ տարվա ընթացքում, մինչև դրամաշնորհի ավարտի օրն ընդունված կատարողականների և պահված 10%-ների համար՝ հետերաշխիքային ժամանակահատվածի ավարտից հետո: Միևնույն ժամանակ տեղեկացնում ենք, որ 2023թ.-ին մի շարք պայմանագրերի համար կատարվել են ծավալների և նոր անվտանգ կետերի ավելացումներ, որի արդյունքում առաջացան պայմանագրային չնախատեսված մնացորդներ՝ 2024թ.-ին վճարելու համար: 
        Արդյունքում ավելացման միտումով անհրաժեշտություն է առաջացել վերաբաշխելու 55,955.0 հազար ՀՀ դրամ դրամաշնորհային միջոցներ, որոնք առաջացել են փաստացի մնացորդի վճարումների հիմքում փոխարժեքային տարբերությունից:
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

1167 << Էլեկտրաէներգետիկ համակարգի զարգացման ծրագիր>>
ՀՀ 2024թ. պետական բյուջեով 1167 ծրագրի 42003   միջոցառման տարեկան բյուջեով նախատեսված ծախսերը կազմում են 950,608․6 հազար ՀՀ դրամ, որից վարկային միջոցների հաշվին 862,593․5 հազար ՀՀ դրամ, համաֆինանսավորման միջոցների հաշվին՝ 88,015.1 հազար դրամ։
1167 Ծրագրի 42003` Վերակառուցման և զարգացման միջազգային բանկի աջակցությամբ իրականացվող էլեկտրամատակարարման հուսալիության ծրագրի լրացուցիչ ֆինանսավորման ծրագրի շրջանակներում ենթավարկի տրամադրում «Բարձրավոլտ էլեկտրացանցեր» ՓԲԸ-ին (այսուհետ՝ 42003 Միջոցառում) միջոցառումը իրականացվում է 2015 թվականի փետրվարի 02-ին կնքված Հայաստանի էլեկտրաէներգիայի մատակարարման հուսալիության ծրագրի լրացուցիչ ֆինանսավորում ենթավարկային համաձայնագրի շրջանակներում (այսուհետ՝ Համաձայնագիր)։ 
2023 թվականի ընթացքում «Բարձրավոլտ էլեկտրացաներ» ՓԲ ընկերության և Վերակառուցման և զարգացման միջազգային բանկի/ՀԲ միջև ընթանում էին բանակցություններ վարկային և ենթավարկային համաձայնագրերի ժամկետների երկարացման համար։ Սակայն Համաձայնագրի ժամկետը չի երկարաձգվել և վարկից ֆինանսական միջոցների հասանելիության ժամկետը լրացել է 2023 թվականի դեկտեմբերի 31-ին, իսկ ֆինանսական միջոցների հասանելիության արտոնյալ ժամկետը՝ 2024 թվականի ապրիլի 30-ին։ Համաձայնագրի արտոնյալ ժամկետում վճարումներ հնարավոր էր իրականացնել միայն մինչև 2023 թվականի դեկտեմբերի 31-ը իրականացված աշխատանքների և մատուցված ծառայությունների դիմաց, իսկ ծրագրի շրջանակներում հետագա վճարումները կիրականացվեն «Բարձրավոլտ էլեկտրացանցեր» ՓԲ ընկերության սեփական միջոցների հաշվին՝ հետագայում  «Էներգետիկ վերափոխման խթանում» արդյունքահեն ծրագրի վարկային միջոցների հաշվին փոխհատուցում ստանալու ակնկալիքով։ 
Հաշվի առնելով վերոնշյալը, անհրաժեշտ է, 1167 ծրագրի ՀՀ 2024թ. պետական բյուջեով նախատեսված 42003 << Վերակառուցման և զարգացման միջազգային բանկի աջակցությամբ իրականացվող էլեկտրամատակարարման հուսալիության ծրագրի լրացուցիչ ֆինանսավորման ծրագրի շրջանակներում ենթավարկի տրամադրում «Բարձրավոլտ էլեկտրացանցեր»  ՓԲԸ-ին>> միջոցառման գծով նախատեսված ծախսերը նվազեցնել 934,292․3 հազար ՀՀ դրամ գումարով, որից վարկային միջոցների հաշվին՝ 850,330․9 հազար ՀՀ դրամ,ՀՀ պետական բյուջեի համաֆինանսավորման միջոցների հաշվին՝ 83,961․4 հազար ՀՀ դրամ։
ՀՀ 2024թ. պետական բյուջեով 1167 ծրագրի 42008 միջոցառման ծախսերը կազմում են 21,055,477.6 հազար դրամ, որից վարկային միջոցների հաշվին՝ 21,027,663.0 հազար դրամ, ՀՀ պետական բյուջեի միջոցների հաշվին՝ 27,814.6 հազար դրամ:
ՀՀ 2024թ. պետական բյուջեով 1167 ծրագրի 32006 միջոցառման տարեկան բյուջեով նախատեսված ծախսերը դրամաշնորհային միջոցների հաշվին կազմում են 1,082,525.8 հազար դրամ:
1167 ծրագրի 42008  և 32006 միջոցառումների շրջանակներում ՀՀ 2024թ. պետական բյուջեով ծախսերը նախատեսված են «Կովկասյան էլեկտրահաղորդման ցանց I» (Հայաստան-Վրաստան հաղորդիչ գիծ/ենթակայաններ) ծրագրի (այսուհետ՝ Ծրագիր) խորհրդատվական ծառայությունների մատուցման դիմաց վճարումների համար, ինչպես նաև Լոտ 1՝ «Դդմաշեն» ենթակայանի, Լոտ  2՝ Էլեկտրահաղորդման գծերի և Լոտ 3՝ ԲԼՀՀ փոխակերպիչ կայանի կառուցման համար միջազգային մրցույթի արդյունքներով հաղթող ճանաչված գլխավոր կապալառուների հետ կնքված պայմանագրերի շրջանակներում կանխավճարների վճարման համար: Սակայն Լոտ 1-ի և Լոտ 3-ի մասերով ընթացիկ մրցույթները չեղարկվել են նախաորակավորված հայտատուներից մասնակցության հայտերի բացակայության պատճառով, որից հետո որոշում է կայացվել սկսել նոր մրցութային գործընթաց՝ Սահմանափակ մրցակցային սակարկության (այսուհետ՝ ՍՄՍ) միջոցով՝ նախապես ընտրված ընկերություններից գնառաջարկի ստացման տարբերակով: Ծրագրի խորհրդատու՝ FICHTNER GmbH խորհրդատվական ընկերության (այսուհետ՝ Խորհրդատու) և «Բարձրավոլտ էլեկտրացանցեր» ՓԲ ընկերության (այսուհետ՝ Ընկերություն) հետ համատեղ մշակվել են Լոտ 1-ի և Լոտ 3-ի մասով ՍՄՍ-ի համար նախապես ընտրված հայտատուների ցանկը, վերջինս հաստատվել է Վերականգնման վարկերի (KfW) բանկի (այսուհետ՝ Բանկ) կողմից: Ցանկի մշակման հետ զուգահեռ Խորհրդատուն մշակել է Լոտ 1-ի և Լոտ 3-ի ՍՄՍ մրցութային փաստաթղթերի (Մաս 1, Մաս 2 և Մաս 3) նախագծերը և ներկայացրել է Ընկերության դիտարկմանը: Ներկայումս Ընկերության կողմից դիտարկվում և լրամշակվում են Լոտ 1-ի և Լոտ 3-ի ՍՄՍ մրցութային փաստաթղթերի նախագծերը: 
Հաշվի առնելով այն հանգամանքը, որ 2024թ. չորրորդ եռամսյակում նախատեսվում է Լոտ 1-ի և Լոտ 3-ի մրցույթների հայտարարում, իսկ մրցութային գործընթացը կտևի մոտավորապես 6-8 ամիս, մրցույթի արդյունքներով հաղթող ճանաչված գլխավոր կապալառուների հետ պայմանագրեր կկնքվեն և կանխավճարներ կվճարվեն 2025 թվականին: 
Լոտ 2-ի մասով՝  Նախաորակավորված հայտատուներ Kalpataru և KEC ընկերությունների կողմից ներկայացված տեխնիկական հայտերի գնահատման արդյունքում վերը նշված հայտատուները համապատասխանել են հիմնական պահանջներին  և անցել են հաջորդ փուլ, որից հետո բացվել են ֆինանսական հայտերը: Լոտ 2-ի մասով՝ Kalpataru և KEC ընկերությունների ֆինանսական հայտերի գնահատման արդյունքում պարզվել է, որ երկու հայտատուների կողմից ներկայացված գները զգալիորեն գերազանցում են Խորհրդատուի կողմից 2022թ. նոյեմբեր ամսին Լոտ 2-ի համար վերագնահատված բյուջեն (FICHTNER GmbH խորհրդատվական ընկերության գնահատմամբ՝ 54,0 միլիոն եվրո)։ Հայտատուների կողմից ներկայացված գնառաջարկների նվազեցման նպատակով Ընկերության, Խորհրդատուի և Բանկի հետ համատեղ տեղի են ունեցել քննարկումներ, որոնց արդյունքում Խորհրդատուն կազմել է ֆինանսական հայտերի գնահատման հաշվետվության նախագիծ, որով առաջարկել է չեղարկել մրցույթը և գնալ ուղիղ բանակցությունների ամենացածր գին ներկայացրած հայտատուի հետ, իսկ բանակցությունների արդյունքում համաձայնեցման չգալու դեպքում՝ իրականացնել նոր մրցույթ: 
Հաշվի առնելով այն հանգամանքը, որ Լոտ 2-ի մասով ներկայումս իրականացվում է մրցութային գործընթացի չեղարկում, իսկ ուղիղ բանակցությունները կամ նոր մրցութային գործընթացը ժամանակատար է, նախատեսվում է մրցույթի արդյունքներով Լոտ 2-ի մասով հաղթող ճանաչված գլխավոր կապալառուի հետ կնքել պայմանագիր և վճարել կանխավճար 2025 թվականին: 
Ելնելով վերոգրյալից՝ առաջարկվում է՝ 1167 ծրագրի ՀՀ 2024թ. պետական բյուջեով նախատեսված 42008 Միջոցառման գծով նախատեսված ծախսերը վարկային միջոցների հաշվին նվազեցնել 20,916,404.6 հազար դրամ գումարով, իսկ  32006 Միջոցառման գծով նախատեսված ծախսերը նվազեցնել ամբողջությամբ:
1167-42012 «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում միջոցառում․
Հարկ է նշել, որ ՀՀ կառավարության 2024 թվականի մայիսի 2-ի «ՀՀ կառավարության 2020 թվականի հունիսի 11-ի N 953-Ն որոշման մեջ փոփոխություն և լրացում կատարելու մասին» N 632-Ն որոշմամբ ՀԱԷԿ- ի 2-րդ էներգաբլոկի շահագործման ժամկետի կրկնակի երկարացման (ՇԺԵ-2) աշխատանքների ֆինանսավորման նպատակով «ՀԱԷԿ» ՓԲԸ-ին թույլատրվեց ՀՀ պետական բյուջեով ՀԱԷԿ-ի 2-րդ էներգաբլոկի շահագործման ժամկետի երկարաձգման (ՇԺԵ-I) ծրագրով նախատեսված 63.2 մլրդ դրամ գումարի բյուջետային վարկի շրջանակներում 2021 թվականին ստացված 25.0 մլրդ դրամ բյուջետային վարկի չօգտագործված գումարներն ուղղել ՇԺԵ-2 ծրագրով նախատեսված աշխատանքների ֆինանսավորմանը` հետագայում օգտագործված գումարը վերականգնելու պայմանով։ Հաշվի առնելով վերոշարադրյալը, ինչպես նաև գնահատելով ՇԺԵ-2 ծրագրով իրականացվող միջոցառումների ներկա ընթացքը, այդ թվում ռուսական կողմից ստացված առաջարկները Շրջանակային համաձայնագրով նախատեսված որոշ միջոցառումներ ավելի ուշ ժամկետների տեղափոխման վերաբերյալ, գտնում ենք հնարավոր ՀՀ 2024 թվականի պետական բյուջեով ՇԺԵ-2 ծրագրի ֆինանսավորման համար նախատեսված ավելի քան 21.1 մլրդ դրամի վերաբաշխումը առաջիկա բյուջետային տարիների վրա:
1212 <<Տարածքային զարգացում>> ծրագիր
Նախագծով առաջարկվում է նաև ՀՀ Լոռու մարզպետի աշխատակազմին հատկացնել 18,970.6 հազ. ՀՀ դրամ, ՀՀ Շիրակի մարզպետի աշխատակազմին՝ 149,958.2 հազ. ՀՀ դրամ և ՀՀ Սյունիքի մարզպետի աշխատակազմին՝ 51,595.3 հազ. ՀՀ դրամ: Հրատապ համարվող ծրագրերի ընդհանուր գումարի չափը կազմում է 220,524.1 հազ. ՀՀ դրամ։ 
ՀՀ Լոռու մարզպետի աշխատակազմին 18,970.6 հազ. ՀՀ դրամ հատկացնելը պայմանավորված է Ալավերդի համայնքի Քարկոփ բնակավայրի դպրոցի նախագծանախահաշվային փաստաթղթերով ներկայացված աշխատանքների ֆինանսավորումն իրականացնելու հանգամանքներով։ Նշյալ դպրոցի շենքը վնասվել է Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով և այժմ հրատապ անհրաժեշտություն է առաջացել դպրոցում իրականացնել նորոգման աշխատանքներ։
Միաժամանակ տեղեկացնում ենք, որ նշյալ աշխատանքների իրականացմամբ կապահովվի ՀՀ վարչապետի հանձնարարությամբ կազմված աղետի գոտում համայնքային նշանակության առաջնահերթ միջոցառումների ցանկում նշված համապատասխան միջոցառման կատարումը:
ՀՀ Շիրակի մարզպետի աշխատակազմին 149,958.2 հազ. ՀՀ դրամ հատկացնելը պայմանավորված է հետևյալ հանգամանքներով․
- ՀՀ Շիրակի մարզի Անի համայնքի Սարակապ բնակավայրի խմելու ջրի ջրատարի կառուցման և ՀՀ Շիրակի մարզի Անի համայնքի սահմանամերձ Լուսաղբյուր բնակավայրի ջրամատակարարման ներքին ցանցի վերանորոգման աշխատանքների իրականացման համար նախատեսվում է ՀՀ Շիրակի մարզպետի աշխատակազմին հատկացնել 52,716.0 հազ. ՀՀ դրամ։ Նշյալ աշխատանքների հրատապությունը պայմանավորված է Սարակապ և Լուսաղբյուր բնակավայրերին կանոնավոր ջրամատակարարմամբ ապահովելու անհրաժեշտությամբ։
-ՀՀ կառավարության 2022 թվականի հունիսի 30-ի № 1004-Ն որոշմամբ ՀՀ Շիրակի մարզի Գյումրի քաղաքի Տիգրան Մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) նախագծա-նախահաշվային փաստաթղթերի մշակման աշխատանքներն իրականացնելու նպատակով ՀՀ պետական բյուջեից հատկացված 15,581.0 հազ. ՀՀ դրամ գումարի շրջանակներում ավարտվել են նախագծա-նախահաշվային փաստաթղթերի ձեռքբերման գործընթացը: Օբյեկտի նախահաշվային արժեքը կազմում է 752,850.0 հազ. ՀՀ դրամ գումար։ 
«Գնումների մասին» օրենքի 15-րդ հոդվածի 6-րդ մասի համաձայն՝ Գյումրի քաղաքի Տիգրան մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) աշխատանքների ձեռքբերման նպատակով հայտարարվել է մրցույթ: Մրցույթի գնման ընթացակարգի արդյունքում կնքվել է պայմանագիր, որի արժեքը կազմում է 735,996.0 հազ. դրամ: Որակի տեխնիկական հսկողության խորհրդատվական ծառայությունների մատուցման նախահաշվային արժեքը կազմում է 8,000.0 հազ. դրամ, իսկ հեղինակային հսկողության ծառայությունների մասով՝ 4,02.5 հազ. դրամ: Ընդամենը աշխատանքներն իրականացնելու համար անհրաժեշտ գումարի չափը կազմում է 748,021.5 ՀՀ դրամ:
Ելնելով վերոգրյալից ՀՀ Շիրակի մարզի Գյումրի քաղաքի Տիգրան Մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) աշխատանքների իրականացման համար 2024 թվականին անհրաժեշտություն է առաջացել ՀՀ Շիրակի մարզպետի աշխատակազմին հատկացնել 97,242.2 հազ. ՀՀ դրամ:
ՀՀ Սյունիքի մարզպետի աշխատակազմին 51,595.3 հազ. ՀՀ դրամ հատկացնելը պայմանավորված է հետևյալ հանգամանքներով.
-ՀՀ կառավարության 2024 թվականի հունիսի 27-ի N 993-Ն որոշմամբ  Սիսիան համայնքի թվով 8 տանիքների հիմնանորոգման աշխատանքների իրականացման նպատակով ՀՀ Սյունիքի մարզպետի աշխատակազմին է հատկացվել 193,594.4 հազ. ՀՀ դրամ: Նախագծով այժմ նախատեսվում է ՀՀ Սյունիքի մարզպետի աշխատակազմին հատկացնել 49,945.3 հազ. ՀՀ դրամ, որով նախատեսվում է հիմնանորոգել ևս 2 վատ վիճակում գտնվող շենքերի տանիքներ։
-ՀՀ Սյունիքի մարզպետի աշխատակազմին նախատեսվում է նաև հատկացնել 1,650.0 հազ. ՀՀ դրամ Մեղրի քաղաքի Ադելյան 5 հասցեում գտնվող մանկապարտեզի շրջակա տարածքի դրենաժային համակարգի կառուցման նախագծային փաստատթղթերի մշակման և ծախսերի գնահատման խորհրդատվական ծառայությունների մատուցման աշխատանքներ իրականացնելու նպատակով: Նշենք նաև, որ նշյալ աշխատանքների իրականացումը պայմանավորված է ՀՀ վարչապետի համապատասխան հանձնարարակնների կատարման անհրաժեշտությամբ։
Արդյունքում ՀՀ կառավարության որոշման նախագծով առաջարկվում է՝ ՀՀ կառավարության պահուստային ֆոնդ ուղղել շուրջ 5,553,920․4 հազ․ դրամ և վերջինից 220,524․1 հազ․ դրամը  վերաբաշխել՝ ՀՀ մարզերում առաջնահերթ լուծում պահանջող անհետաձգելի ծրագրերի իրականացման բնականոն ընթացքի ապահովման նպատակով, իսկ 28,000.0 հազ․ դրամը Ջրամատակարարման և ջրահեռացման համակարգերի հրատապ լուծում պահանջող աշխատանքներ բնականոն ընթացքի ապահովման նպատակով։
         3.Ակնկալվող արդյունքը
  ՀՀ կառավարության որոշման նախագծի ընդունմամբ ՀՀ 2024 թվականի պետական բյուջեով ՀՀ տարածքային կառավարման և ենթակառուցվածքների նախարարությանը հատկացված վարկային և դրամաշնորհային միջոցառումների համար նախատեսված՝ պետության կողմից համաֆինանսավորման միջոցներից՝ 5,305,396․3 հազ․ դրամ կուղղվի ՀՀ կառավարության պահուստային ֆոնդ։ 
Նախագծի ընդունմամբ կապահովվի նաև ՀՀ Լոռու, Շիրակի, Սյունիքի և Սյունիքի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը:
          4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության 2024 թվականի պետական բյուջեի եկամուտները կնվազեն 1,845,377.6 հազ. դրամով, ծախսերը՝ 15,152,263․3 հազ. դրամով:
6.Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժնի 3-րդ կետի 1-ին ենթակետ, համաձայն որի ճանապարհաշինության բնագավառում ՀՀ կառավարության ռազմավարական խնդիրներից է Հյուսիս-հարավ ճաապարհային միջանցքի ներդրումային ծրագրի իրականացումը։

